
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՑՈՒՑԱՆԻՇՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
<<Հայաստանի Հանրապետության 2013 թվականի պետական բյուջեի մասին>> Հայաստանի  Հանրապետության օրենքի 9-րդ հոդվածի 11-րդ կետին և <<Իրավական ակտերի մասին>> Հայաստանի Հանրապետության օրենքի 70-րդ հոդվածի 5-րդ մասին համապատասխան Հայաստանի Հանրապետության կառավարությունը  ո ր ո շ ու մ   է.
1. <<Հայաստանի Հանրապետության 2013 թվականի պետական բյուջեի մասին>> Հայաստանի Հանրապետության օրենքում և Հայաստանի Հանրապետության կառավարության 2012 թվականի դեկտեմբեր 20-ի <<Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին>> N 1616-Ն որոշման ցուցանիշներում կատարել փոփոխություններ` համաձայն NN  1,2,3,4,5,6,7  հավելվածների: 

2.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

<<Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման ցուցանիշներում փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ

1. Իրավական ակտի անհրաժեշտությունը /նպատակը

ՄԱԿ-ի փախստականների գծով գերագույն հանձնակատարի հայաստանյան գրասենյակը (ՄԱԿ ՓԳՀ) իր առաքելության շրջանակներում իրավական, սոցիալական և ֆինանսական շարունակական աջակցություն է ցուցաբերել ՀՀ կառավարությանը ապաստան հայցողների և փախստականների հիմնախնդիրների լուծման հարցերում: Նշված խնդիրների լուծման նպատակով ՄԱԿ ՓԳՀ-ն առանձին ենթահամաձայնագրեր է կնքում ՀՀ ՏԿՆ միգրացիոն պետական ծառայության հետ: Այդ ենթահամաձայնագրերն ուղղված են ապաստան հայցողների և փախստականների իրավական պաշտպանությանն ու խորհրդատվությանը, փախստականների կողմից ՀՀ քաղաքացիության ձեռքբերման աջակցությանը, հասարակության մեջ փախստականների ինտեգրմանը, նրանց սոցիալական աջակցության և այլ խնդիրների լուծմանը:

2. Ընթացիկ իրավիճակը և խնդիրները

ՀՀ ՏԿՆ միգրացիոն պետական ծառայության և ՄԱԿ ՓԳՀ-ի միջև ենթահամաձայնագրերի շրջանակներում ծառայության կողմից իրականացվում են ապաստան հայցողների և բռնագաղթված անձանց իրավական, սոցիալական պաշտպանությանը ուղղված շարունակական ծրագրեր: 




Նշված ծրագրերը իրականացնելու համար ՄԱԿ-ի փախստականների գծով գերագույն հանձնակատարի հայաստանյան գրասենյակի և Միգրացիոն պետական ծառայության փոխադարձ համաձայնությամբ 2013 թվականին նախատեսված ընդհանուր ծախսերից բացի, ծառայության արտաբյուջետային հաշվին լրացուցիչ  փոխանցվում է 2055,0 հազ.դրամ ներքոհիշյալ աշխատանքները իրականացնելու համար.


2011 թ. նոյեմբերի 15-ի թիվ 1593-Ն որոշմամբ ՀՀ կառավարության կողմից հաստատված միգրացիայի ոլորտի գործողությունների ծրագրի առաջին հիմնախնդիրը վերաբերում է  միգրացիայի և ապաստանի ոլորտում ԵՄ ընդունված սկզբունքների և մոտեցումների կիրառմանը Հայաստանում: Այդ նպատակով, որպես առաջին քայլ, իրականացվել է ապաստանի և միգրացիայի ոլորտը կարգավորող ՀՀ օրենսդրության վերլուծություն և դրա հիման վրա արվել են երաշխավորություններ՝  այն միջազգայնորեն ընդունված չափանիշներին մոտեցնելու համար: Ընդ որում վերլուծությունները միմյանցից անկախ իրականացվել են 2 տարբեր ծրագրերի՝ “Strengthening Evidence-Based Management of Labour Migration” project և “Support the State Migration Service for Strengthening of Migration Management in Armenia” Twinning project շրջանակներում: Այսօր միևնույն հարցի վերաբերյալ առկա են 2 ուսումնասիրություններ, իրենց արձանագրված բացահայտումներով և արված երաշխավորություններով: Այս պայմաններում խիստ արդիական ու կարևոր է դառնում այդ ուսումնասիրություններով արձանագրված բացերի և արված երաշխավորությունների միավորումը մեկ միասնական փաստաթղթում և դրա հիման վրա գործողությունների ծրագրի մշակումը՝  երաշխավորությունները կյանքի կոչելու համար: Այդ ծրագրում կնշվեն բոլոր օրենսդրական ակտերի անվանումները, որոնք անհրաժեշտ  կլինի կամ լրամշակել կամ մշակել, յուրաքանչյուր օրենսդրական ակտի կտրվածքով այն մշակող պատասխանատու պետական մարմինները, ինչպես նաև մշակման ժամանակը: Այդ աշխատանքների կատարումը հնարավոր է կազմակերպել ծառայությունների ձեռք բերման ճանապարհով աշխատանքների կատարումը պատվիրելով ապաստանի և միգրացիայի օրենսդրության վերլուծության և մշակման հարցերում փորձառու անհատ վերլուծաբանի կամ կազմակերպության: Աշխատանքների հիմնական բաժիններն են լինելու
· Յուրաքանչյուր հետազոտության արդյունքների քննարկում ապաստանի և միգրացիայի ոլորտում դերակատարում ունեցող պետական մարմինների հետ՝ ՄՊԾ, ԱԳՆ, ԱԱԾ, ՈՍՏ. ԱՍՀՆ, որպեսզի առանձնացվեն հետազոտությունների յուրաքանչյուրի արժեքավոր բացահայտումները և արված հիմնավոր երաշխավորությունները.

· Մեկ միասնական փաստաթղթի կազմում՝ ապաստանի և միգրացիայի ոլորտի բացերի և դրանք վերացնելուն ուղղված երաշխավորությունների վերաբերյալ.

· Այդ փաստաթղթի քննարկման կազմակերպում` շահագրգիռ բոլոր պետական կառույցների և միջազգային կազմակերպությունների հետ:

· Միասնական փաստաթղթի երաշխավորությունների հիման վրա դրանք կյանքի կոչելու գործողությունների ծրագրի նախագծի մշակում, որում կնշվեն մշակվելիք /լրամշակվելիք/ օրենսդրական ակտի /օրենք կամ Կառավարության որոշում/ անվանումը, դրա հիմնավորումը, մշակող մարմինը և ժամկետը.

· Նախագծի քննարկման կազմակերպում շահագրգիռ մարմինների հետ և նրանցից ստացված դիտողությունների ու առաջարկների հիման վրա լրամշակում` նախագծի այն ՀՀ կառավարության քննարկմանը ներկայացնելու նպատակով:

Աշխատանքների ընդհանուր տևողությունը կլինի մինչև 6 ամիս և յուրաքանչյուր փուլում աշխատանքները կտարվեն Միգրացիոն պետական ծառայության հետ սերտ համագործակցությամբ:
Մասնագիտական ծառայություններ ծախսային հոդվածով լրացուցիչ հատկացվող 2055,0 հազ.դրամ գումարը նախատեսվում է ապաստանի և միգրացիայի ոլորտում Հայաստանի Հանրապետության օրենսդրությունը միջազգային` մասնավորապես Եվրոպական Միության (ԵՄ) և սկզբունքներին համահունչ դարձնելուն ուղղված գործողությունների ծրագրի մշակման ծրագրային առաջարկը ՄԱԿ ՓԳՀ-ին ներկայացնելու համար: 










Նշված ծառայությունները խիստ մասնագիտական են, որոնք անհրաժեշտ է, որ տվյալ ծառայությունը մատուցի այդ ոլորտին քաջածանոթ հետազոտական  կազմակերպություն, կամ անձ: Այս տեսակետին է նաև ՄԱԿ ՓԳՀ-ն: Բացի այդ, նշված ծառայությունների ձեռք բերման համար նախատեսվում է 5 ամիս ժամկետ` սկսած ս/թ օգոստոսից:  










Ելնելով վերոգրյալից միգրացիոն ծառայությունը նպատակահարմար է գտնում այդ ծառայությունները ձեռք բերել բանակցային ընթացակարգով առանց գնման հայտարարության (ԲԸԱՀ):

3. Տվյալ բնագավառում իրականացվող քաղաքականությունը

Միգրացիոն ոլորտը կարգավորող ՀՀ օրենսդրության  մշակում` ԵՄ-ում ընդունված չափանիշներին և սկզբունքներին համապատասխան կմշակվի գործողությունների ծրագիր, որտեղ կնշվն նոր մշակվելիք կամ լրամշակվելիք օրենսդրական ակտերի անվանումները մաշկման (լրամշակման) անհրաժեշտության հիմնավորումը, իրականացնող պետական մարմինը և ժամկետը:

4. Կարգավորման նպատակը և բնույթը
Սույն նախագծով ուժեղացնել ապաստան հայցողների սոցիալական պաշտպանվածությունը, աջակցել ՀՀ քաղաքացիություն ձեռք բերմանը և հասարակության մեջ ինտեգրմանը:

5. Նախագծի մասին գործընթացում ներգրավված  ինստիտուտները և անձինք

Նախագծի մշակման գործընթացին ներգրավված է միգրացիոն պետական ծառայությունը: 

6. Ակնկալվող արդյունքը
Այսպիսով, սույն իրավական ակտի ընդունմամբ կմշակվի միգրացիայի ոլորտի ՀՀ օրենսդրությունը ԵՄ-ի չափանիշներին և սկզբունքներին համապատասխանեցնելուն ուղղված գործողությունների ծրագիր:

<<Ապաստանի և միգրացիայի ոլորտում ՀՀ օրենսդրության հետազատություններ, ուսումնասիրություններ և դրանց միջազգային չափանիշներին և սկզբունքներին համահունչ դարձնելուն ուղղված գործողությունների ծրագրի մշակում>> ծառայությունները  ՄԱԿ ՓԳՀ-ի կողմից համարվում է անհետաձգելի գնում, այդ պատճառով միգրացիոն պետական ծառայությունը հիմք ընդունելով Հայաստանի Հանրապետության ֆինանսների նախարարության կողմից կատարված դիտողությունները և առաջարկությունները կատարել է գնային հարցում երեք անձերի միջև: Գնային առաջարկները կցվում են:

Տ Ե Ղ Ե Կ Ա Ն Ք  
Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության 2013 թվականի պետական բյուջեում նախատեսվում է ծախսերի ավելացում 2055,0 հազար դրամի,  եկամուտների ավելացում` 2055,0 հազար դրամի չափով:

Տ Ե Ղ Ե Կ Ա Ն Ք  
Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2011 թվականի դեկտեմբերի 20-ի N 1616-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

Վերը նշված որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Տ Ե Ղ Ե Կ Ա Ն Ք  
Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ հասարակության մասնակցության մասին

Իրավական ակտի նախագծմանը և քննարկմանը հասարակության մասին կետը չի կիրառվել:
Ա  Մ  Փ  Ո  Փ  Ա  Թ  Ե  Ր  Թ

<< Հայաստանի Հանրապետության 2013 թվականի պետական բյուջեում Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման ցուցանիշներում փոփոխություններ կատարելու մասին>> Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների  
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակա​ցություն

	1
	2
	3
	4

	
	ՀՀ ֆինանսների  նախարարություն

	Հաշվի առնելով, որ Նախագծի N 7 հավելվածով ներկայացված գնումների պլանում ներառված <<Ապաստանի և միգրացիայի ոլորտում ՀՀ օրենսդրության հետազոտություններ, ուսումնասիրություններ և դրանց միջազգային չափանիշներին և սկզբունքներին համահունչ դարձնելուն ուղղված գործողությունների ծրագրի մշակում>> գնման առարկան առանց գնումների հայտարարությունը նախապես հրապարակելու բանակցային ընթացակարգով ձեռքբերելու վերաբերյալ ներկայացված չեն բավարար հիմնավորումներ, հայտնում ենք, որ նշված գնման առարկան չի կարող ձեռք բերվել վերոհիշյալ ընթացակարգով, ինչով պայմանավորված առաջարկում ենք այն ձեռք բերել պարզեցված ընթացակարգով (ՊԸ):      

Միաժամանակ հայտնում ենք, որ <<ՀՀ կառավարության 2011 թվականի փետրվարի 10-ի N 168-Ն որոշման մեջ փոփոխություններ և լրացումներ կատարելու մասին>> ՀՀ կառավարության 2012 թվականի սեպտեմբերի 20-ի N 1259-Ն որոշման 1-ին կետի 7-րդ ենթակետի <<դ>> պարբերությամբ նախատեսվել է, որ ՀՀ կառավարության կողմից գնումը անհետաձգելի համարելու վերաբերյալ որոշում կարող է կայացվել, եթե նման որոշման հետ  մեկտեղ ՀՀ կառավարության քննարկմանը կներկայացվի տվյալ գնման առարկայի գծով առնվազն երեք մասնակիցների կողմից ստացված հայտերը և դրանց ուսումնասիրության արդյունքում պատվիրատուի կողմից առաջարկվող հաղթող մասնակիցը: Ելնելով վերոգրյալից հայտնում ենք, որ ներկայացված առաջարկությունը չընդունվելու և ՀՀ կառավարության կողմից վերոհիշյալ գնումները անհետաձգելի համարելու դեպքում անհրաժեշտ է ներկայացված Նախագծի քննարկման ժամանակ հաշվի առնել նաև վերոհիշյալ դրույթը:
	Չի ընդունվել

 քանի որ ծառայությունը անհրաժեշտ է ձեռք բերել հնարավորինս արագ

Ընդունվել է  

ՄԱԿ ՓԳՀ-ի կողմից նշված ծառայությունների գնումը համարվում է անհետաձգելի, այդ պատճառով Միգրացիոն պետական ծառայությունը կատարել է գնային հարցում երեք անձերի միջև




